
1990 uztailak 8. 
igandea iritzia/13 

zelatan 
O.E.E.-ri bai 

Mertxe Lona-ri esker jakin dut 
«Osasun Euskalduntzeko Era-
kundea»ren berri (OEE). Eta albiste 
honek poztu egin nau, eta piska bat 
pentsarazi ere bai. 

Nazio-hizkuntza indartzeko eta sal-
babidean jartzeko eskola aski ez dela 
bagenekien (edo jakin egin behar be-
deren). Hizkuntzaren ezaguera baino 
garrantzitsuago baita hizkuntzaren era-
bilpena. Ezaguera, jakina, beharrezkoa 
izan arren. Horregatik sortu dira, Flan-
drian eta Quebec-en batez ere, «lan-
hizkuntza»rekiko plangintzak eta bul-
tzadak; eta, bide beretik, «zerbitzu-hiz-
kuntza»ri atzerri-aldean eman ohi zaion 
pisua. 

Hots, Euskal Herrian erdaraz bizi 
nahi ez dugun guztiok dakigu, eta 
minez jakin, lanerako hizkuntza erdara 
dagoela maila eta alor guztietan: Jaur-
laritzatik hasi, eta Unibersitatea, Eko-
nomiaren mundua eta Alderdi abertza-
leetara iritsi arte. Euskara at dago, 
Kamtchatkan, Patagonian, estratos-
feran. 

«Servicios de Sanidad» autonomi-
koetan (zergatik «Osaquidecha» izen-
dapen faltsu hori?) ezin nabarmenagoa 
da agintearen erdaltzalekeria amo-
rratua. Nik neuk bederen, irakurle asko 
bezala, «ambulatorio» eta «dispensario» 
delakoetan barrena mugitzen naiz as-
palde danik; eta leku horietan euskal-
dunoi egiten zaigun irain etengabea sa-
latu izan dut inoiz zutabe honetan. Ez 
baitago, nik uste, RENFE edo «Policía 
Nacional»az besterik, erakunde erdal-
dunago, erdaltzaleago eta anti-euskal-
dunagorik. 

Alberto Loizate eta Iñigo Jaka jato-
rrek, beste ehun bat lankiderekin, hartu 
duten erabakia guztiz da txalogarria. 
Ez baserrietako agure zahar batzuk 
«Sanidad»-eko zerbitzuetan topatzen di-
tuzten zailtasunei tenk egiteko baka-
rrik. Gaztelaniaz ere badakigu eus-
kaldun askok, eta frantsesez edo bestez 
ere bai sarri. Baina euskaldunok Euskal 
Herrian euskaraz bizitzeko gure esku-
bidea, sakratua da; demokraziaren le-
henengo zimentarria. Ez sentonen es-
kubidea bakarrik. 

Eta «Pactoa» dela-ta, nekez txalotuko 
dugu lotsagarrikeria hau. 

